
 

 

ACTA DA REUNIÓN EXTRAORDINARIA URXENTE DA 
COMISIÓN INFORMATIVA DE RÉXIME INTERIOR, ECONOMÍA, 
FACENDA E AXENDA DIXITAL DO DÍA 25 DE ABRIL DE 2023. 

 

En Pontevedra, na sala de xuntas 
do Pazo Provincial, sendo as 
11,00 horas e 30 minutos  do día 
25 de abril de 2023 asisten, baixo 
a Presidencia de D. Carlos López 
Font Presidente da Comisión 
Informativa de Réxime Interior, 
Economía, Facenda e Axenda 
Dixital, as deputadas e deputados 
que ó marxe se sinalan, membros 
de dita Comisión, de acordo coa 
correspondente Orde do Día. 

Non asiste a Deputada, Dona 
Olga María García Ballesteros 
sendo substituída polo Deputado, 
Don Manuel González Martínez. 

Asisten o Sra. Viceinterventora, 
Dona Susana Escaloni Varela e 
tamén o Sr. Secretario, D. Carlos 
Cuadrado Romay. 

Actúa como Secretario, por delegación do Sr. Secretario Xeral,  Don José Antonio Gulías 
Varela, Técnico de Xestión  do Servizo de Contratación, Facenda e Patrimonio.  

Aberta a sesión, adoptáronse os seguintes acordos: 

 

1. PRONUNCIAMENTO SOBRE A URXENCIA DA CONVOCATORIA DE REUNIÓN 
EXTRAORDINARIA URXENTE DA COMISIÓN INFORMATIVA DE RÉXIME 
INTERIOR, ECONOMÍA, FACENDA E AXENDA DIXITAL PARA O DÍA 25-04-
2023. 

 

O Presidente da Comisión somete a votación o pronunciamento das deputadas e 
deputados que forman parte da Comisión Informativa de Réxime Interior, Economía, 
Facenda e Axenda Dixital  sobre a urxencia da convocatoria para levar a cabo esta 
reunión extraordinaria urxente, obtendo o seguinte resultado: 

 

1. Votos a favor: (17), sendo oito (8) do grupo provincial do PSG-PSOE, (7) do grupo 

PRESIDENTE: 
 
D. CARLOS LÓPEZ FONT.  
 
VOGAIS: 
 
D.SANTOS HÉCTOR RODRÍGUEZ DÍAZ.  
DONA ANA MARÍA MEJÍAS SACALUGA. 
D. GORKA GÓMEZ DÍAZ. 
DONA  NOEMÍ OUTEDA PROL. 
DONA  RAQUEL GIRÁLDEZ ARMAS. 
DON MANUEL GONZÁLEZ MARTÍNEZ (En  substitución de 
Dona   OLGA MARÍA GARCÍA BALLESTEROS). 
D. GREGORIO AGÍS GÓMEZ. 
D. JOSÉ ALFONSO MARNOTES GONZÁLEZ. 
D. JORGE CUBELA LÓPEZ. 
D. MANUEL ALEJANDRO LORENZO ALONSO  
DONA MARÍA PAZ LAGO MARTÍNEZ. 
DON IGNACIO MARIL PARDO. 
D. JOSÉ CARLOS LÓPEZ CAMPOS. 
D. JAVIER TOURÍS ROMERO. 
D. XOSÉ CESÁREO MOSQUERA LORENZO. 
DONA MARÍA ORTEGA IÑARREA. 

provincial do Partido Popular, e dous (2) do grupo provincial do BNG. 
  

2. Votos en contra: (0), ningún. 
 

3. Abstencións: (0), ningunha 

 

Unha vez efectuada a votación  e tendo en conta que se aprobou por unanimidade o 
pronunciamento sobre a urxencia da convocatoria para levar a cabo a reunión 
extraordinaria urxente do día 25 de abril de 2023, procedese a continuar co debate sobre 
o seguinte punto da orde do día. 

 

2. APROBACIÓN INICIAL DA TRANSFERENCIA DA ESCOLA DE CANTERÍA Á 
XUNTA DE GALICIA. (EXPTES.-2023030767 - 2023022332). 

 

O Presidente da Comisión informa as Deputadas e Deputados dous detalles máis 
significativos que figuran na documentación do expediente tramitado para levar a cabo 
a transferencia da Escola de Cantería á Xunta de Galicia, e  que  inclúe as funcións, 
servizos e recursos persoais e materiais así como os bens, dereitos e obrigas 
dimanantes da mesma, e a continuación somete a debate a proposta de acordo sobre 
a  aprobación inicial da transferencia da Escola de Cantería á Xunta de Galicia,  asinada 
polo Secretario Xeral,  con data 25 de abril de 2023, cuxo contido é o seguinte: 

 

“Dada conta do Protocolo Xeral de intencións para a transmisión da titularidade da Finca 
de Lourizán e da Escola de Cantería de Pontevedra á Comunidade Autónoma de Galicia 
asinado con data 6 de xullo de 2022 entre esta Deputación e a Xunta de Galicia, no que 
se establece a vontade de colaboración das partes asinantes a fin de promover os 
trámites necesarios para facer efectiva a cesión á Xunta de Galicia da Finca Lourizán e a 
Escola de Cantería de Pontevedra. Para iso establécese a necesidade de formalizar os 
instrumentos xurídicos que resulten mais adecuados para levar a cabo dita cesión e en 
concreto, reitérase a vontade da Deputación para realizar os trámites necesarios 
tendentes a levar a  bo fin a efectiva transmisión da titularidade de ámbalas dúas para 
fins de uso xeral ou de servizo público, incluíndo así mesmo, os recursos persoais e 
materiais precisos para o exercicio da actividade. 

Resultando que a Escola de Cantería está ubicada en terreos cedidos pola Comunidade 
de montes veciñais en man común da Parroquia de San Salvador de Poio segundo 
contrato de cesión celebrado o 18 de xullo de 1996. Dita cesión á Escola de Cantería 
(entón organismo autónomo local da Deputación Provincial de Pontevedra) foi de 33.160 
m2 libre de cargas e gravames, por  tempo indefinido e de forma totalmente gratuíta e con 
destino á instalación na mesma da Escola de Cantería. 

Posteriormente asínase con data 3 de agosto de 2006 un anexo ó citado contrato de 
cesión polo que a Escola de Cantería devolve, da superficie cedida á Comunidade de 
montes veciñais en man común da Parroquia de San Salvador de Poio, a superficie de 
2.030,70 m2, motivado iso na non necesidade da Escola da totalidade da superficie e co 
fin de levar a cabo a ampliación dos viais e a construción dunha glorieta. A superficie 
segundo o Catastro é de 27.606 m2 (referencia catastral: 36041A03506000000IPU).  

 Resultando que a Deputación realizou no ano 1999 en dito terreo obras de edificación 
(varias naves e un edificio docente) ocupando unha superficie de 5.860 m2, segundo se 
establece no inventario de Bens e Dereitos. 

Resultando que a Escola de Cantería ten natureza xurídica de dominio público de servizo 
público, non figurando inscritos os inmobles a nome desta Deputación no Rexistro da 
Propiedade. 

Resultando que a Asemblea Xeral da Comunidade de montes veciñais en man común de 
San Salvador de Poio celebrada o 17 de marzo de 2023, acordou por unanimidade 
autorizar á Xunta de Galicia a subrogarse na posición da Deputación no contrato de 
cesión formalizado o 18/07/1996 co seu anexo de 3 de agosto de 2006 e así mesmo, 
autorizar a ampliación do destino do inmoble para poder destinarse a outros usos 
educativos. 

Resultando que os servizos de  Medio Ambiente e Recursos Humanos emiten informes 
con data 24 de abril e os servizos de Contratación, Secretaría e Intervención con data de 
25 de abril de 2023. 

Resultando que en reunión de data de 24 de abril de 2023 co Comité de Empresa, este 
foi informado sobre as condicións do traspaso do persoal. 

Considerando o disposto no art. 47.2,h) da Lei 7/85, de 2 de abril. 

Vistos os informes emitidos no expediente, proponse ao Pleno a adopción do seguinte 
acordo: 

 

1. Aprobar inicialmente a transferencia da Escola de Cantería desta Deputación á Xunta 
de Galicia. Dita transferencia inclúe as funcións, servizos e recursos persoais e 
materiais así como os bens, dereitos e obrigas dimanantes da mesma. 
 

A sede da Escola de Cantería, con referencia catastral: 36041A03506000000IPU, 
localízase na rúa Illa do Santo, 2 do concello de Poio. 

A superficie catastral que ocupa a citada Escola é de 27.606 m2. 

 

2. O persoal adscrito á Escola de Cantería que se traspasa é o seguinte: 

POSTO DE TRABALLO Ocup Traballador/a RX GR Retribución Xornada H/s 

MESTRE/A CONSTRUCIÓN 
(T.P) 

 V *** VACANTE **** V  A1 6.428,19 16% 6h 

MESTRE/A DEBUXO 
ARTISTICO (T.P) 

DEF RIERA TABOAS, MARTA LF A1 6.428,19 16% 6 h 

MESTRE/A HISTORIA DO 
ARTE (T.P) 

PROV SANTIAGO SUAREZ, Mª LUZ LI A1 6.428,19 16% 6 h 

MESTRE/A CANTEIRO/A  V ***VACANTE***  V A2 35.312,39 100% 37,50 

MESTRE/A CANTERIA E 
ESCULTURA 

DEF COIA PIÑEIRO, MANUEL J LF A2 45.839,19 100% 37,50 

MESTRE/A ESCULTURA DEF OTERO CHANTADA, ADRIAN LF A2 34.521,06 100% 37,50 

MESTRE/A MODELADO (T.P.) DEF BARREIRO BARREIRO, JORGE LF A2 8.285,06 24% 9 h 

MESTRE/A MODELADO (T.P.) DEF LUCIA ESPIÑO LÓPEZ LF A2 8.285,06 24% 9 h 

OFICIAL/A MAQUINARIA DEF VIDAL SANTOS, MANUEL A. LF C2 24.826,29 100% 37,50 h 

OPERARIO/A SERV. VARIOS DEF 
FERNANDEZ SENRA, 
M.CARMEN 

LF E 26.919,90 100% 37,50 h 

 
3. Dar de baixa no Inventario de Bens e Dereitos os inmobles e bens mobles obxecto de 

esta transferencia. 
 

4. Este acordo de aprobación inicial será sometido a información pública por un período 
de vinte días e no caso de que non se formulasen alegacións ou reclamacións quedará 
elevado a definitivo. 
 

5. Facultar á Presidencia para que en nome e representación desta Deputación proceda 
á formalización de cantos documentos sexan precisos para a efectividade do presente 
acordo. 

 
6. A efectividade da transferencia obxecto deste acordo terá lugar coa acta de recepción.” 
 

Unha vez debatido o asunto e segundo o establecido nos artigos 32 da Lei 7/1985, de 
2 de abril, reguladora das bases do réxime local, 52 do Regulamento orgánico da 
Deputación de Pontevedra e 126 do Real Decreto 2568/1986, de 28 de novembro, polo 
que se aproba o Regulamento de organización, funcionamento e réxime xurídico das 
entidades locais, sométese a votación a proposta  de acordo asinada polo Secretario 
Xeral, con data 25 de abril de 2023,  obtendo o seguinte resultado: 

 

1. Votos a favor: (17), sendo oito (8) do grupo provincial do PSG-PSOE, (7) do grupo 
provincial do Partido Popular, e dous (2) do grupo provincial do BNG. 
 

2. Votos en contra: (0), ningún. 

3. Abstencións: (0), ningunha 

 

A Comisión Informativa de Réxime Interior, Economía, Facenda e Axenda Dixital 
ditamina favorablemente a proposta de acordo relativa á aprobación inicial da 
transferencia da Escola de Cantería á Xunta de Galicia, cos votos a favor das Deputadas 
e Deputados dos grupos provinciais do PSG-PSOE, do grupo provincial do Partido 
Popular e do BNG. 

 

E non habendo máis asuntos que tratar, pola Presidencia dáse por finalizado o acto, 
sendo as once horas e corenta e cinco minutos  do día arriba sinalado, do que, como 
Secretario, dou fe. 

 

O Secretario da Comisión 

Asdo.: José Antonio Gulías Varela 

(Documento asinado electrónicamente ó marxe) 

